
நமது ஈகைத் தன்மையால் இவன் எவ்வளவு மகிழ்ச்சி படைகிறான். அதைக் கண்டு நாம் இன்பம் அனுபவிக்க வேண்டும். அது தான் ஈத்து உவக்கும் இன்பம். பலருக்கு அப்படி இன்பம் அனுபவிக்கத் தெரியாது, திருவள்ளுவர் ஓர் இடத்திலே மனிதன் அனுபவிக்கிற இன்பங்களை இரண்டு வகையாகப் பிரித்தார். 'தாமின்புறுவது உலகின்புறக் கண்டு காமுறுவர் கற்றறிந்தார்...! “இந்தக் 'குறட்பாவிலே இன்பம் என்ற சொல்லினை இரண்டு முறை வைத்தார். தாம் இன்புறுவது, உலகின்புறக் கண்டு காமுறுவர் சுற்றறிந்தார்...!

இன்பம் இன்பம்

இந்தக் குறட்பாவிலே, இன்பம் என்ற சொல்லினை இரண்டு முறை வைத்தார். தாம் இன்புறுவது, பிறகு உலகு இன்புறுவது. இன்பம் என்ற சொல்லை இரண்டு முறை பயன்படுத்துகிறார். அதாவது இன்பம் நுகர்வதை இரண்டு வகையாகப் பிரிக்கிறார். ஒன்று, நாம் தனிமையாகத் தனித்து அனுபவிக்கிற இன்பம். அது பிறருக்குத் தெரியாது. உதாரணமாக நாம் சாப்பிடுவது... சாப்பிட்டு நாம் மகிழ்ச்சி அடைவது. நாம் தனியாகத்தான் உட்கார்ந்து சாப்பிடுகிறோம். நாம் மாத்திரம்தான் அனுபவிக்கிறோம்.

நாலைந்து நண்பர்களுடன் பேசிக்கொண்டேயிருப்பார்கள். சாப்பாட்டுக்கு நேரம் வந்துவிடும் “இருங்க... ஒரு சின்ன வேலையிருக்கு ... முடிச்சிட்டு வந்திடறேன்' என்று  சொல்லிவிட்டு உள்ளே போய் நன்றாகச் சாப்பிட்டுவிட்டு வெளியில் வந்து உட்காருவார்கள், இது தனியாக அனுபவிக்கிற இன்பம்.

இன்னொன்று, கூட்டமாகச் சேர்ந்து அனுபவிக்கிற இன்பம். தான் கற்ற கருத்துக்களைப் பலருக்கும் எடுத்துத் சொல்வது அது. எடுத்துச் சொல்லும்போது கும்பலாக

		 இப்பக்கம் கடைசியாக 22 சூலை 2019, 16:53 மணிக்குத் தொகுக்கப்பட்டது.

